
БГ 7ОСЛУЖЕ 1НiЕ НА СТ 7У 1Ю ПА 1СХУ 
Слава стэй и eдиносущнэй и живо 

творящэй и нераздэлимэй трцэ , 

всегда и ннэ и прнw и во вэки 

вэкwм . И намъ tвэщавши м аминь . 

Начинаетъ , по аминэ , ieрей со 

дiаконом , велегласнw . троп , гла , e . 

Хртосъ воскресе из мертвыхъ 

смертiю на смерть наступи , и 

грwбнымъ животъ дарова . Поетъ 

же , ieрей , в ж . Въ третiй же в 

полы . Правый же ликъ поетъ и 

грwбнымъ животъ дарова . Посемъ 



поютъ клирицы хртосъ воскрсе , гж . и 

абiе , ieрей глетъ , сти х , а . Да 

воскрнетъ бгъ , и разыдутся врази 

eгw . Клирицы же по коемждо 

стисэ поютъ , хртосъ воскрсе , три ж . 

стихъ , в . Zкw исчезаетъ дымъ да 

исчезнутъ . стихъ , г . Такw да 

погибнутъ грэшницы t лица бжiя , 

а првдницы во звеселятся . стих , д . 

Сiи днь иже сотвори гдь во зрадуемся 

и возвеселимся вонь . слва . Хртосъ 

воскрсе , г ж . и ны н . Хртосъ воскрсе , 

гж . та ж , ieрей велегласнw поетъ , 

Хртосъ воскрсе из мертвых смертiю 

на смерть наступи . Tверзает двeри 

цркwвныя , и входи т в црковь с 



чтным кртом . пре д идuще eму со 

двэма лампадома , и братiя м 

поющымъ . И гробнымъ животъ 

дарова . таж , Uдаряютъ во вся древа 

и желэзная , и тяжкiя камбаны , 

и клеплютъ доволнw , г , часа . 

Вшедъ же ieрей , во стыи oлтарь . 

та ж , Дiаконъ глетъ , eктенiю 

великую . Миромъ гду помолимся . 

И по возгласэ начинаетъ предстатель , 

iрмосъ . Воскрнiя днь , велегласнw . 

таже , Праздникъ , ставимъ , среди 

цркве . И поемъ канонъ , пасцэ . 

творенiе кvръ iwанна дамаскина . 

iрмосъ , по д ж . а тропари , на вr . 

послэдиже , iрмос . oсобь койждо лик . 



КАНО1НЪ ПА1СЦЭ, ГЛА1СЪ А7. пэ1снь, а7. Їрмо1съ. 
оскрсенiя днь , прсвэтимся людiе , 

пасха гдня пасха , t смерти uбw 

къ жизни , и t земли на нбо , 

хртосъ бгъ насъ превелъ eсть , 

побэдную поющя . припэвъ . Хртосъ 

воскрсе из мертвыхъ .  Bчистимъ 

чувствiя , да uзрим не приступныи 

свэтъ , воскрнiя хртова блистающся , 

и радуйтеся рекуще , zснw да 

uслышим побэдную поюще . Нбса 

uбw достойнw да веселятся , 

земля же да радуется , да празднуетъ 

же миръ , видимыи же весь и 

в 



невидимыи , хртосъ бо восталъ eсть 

веселiе вэчное . таже , eктенiя . 

возгла с . zкw твоя держава , и твое 

eсть цртво , и сила и слава oца и 

сна и стагw дха . Пэснь , г . iрмосъ . 

Прiидите питiе пiемъ новое , не t 

камене неплодна чудодэемое , но 

нетлэнiя источника , из гроба wдож 

дивша хрта , w немже uтвержаемся . 

Ннэ вся исполнишася свэта , нбо же 

и земля и преисподняя , да празднует 

uбw вся тварь , востанiе хртово , w 

немже uтвержается . Вчера сраспинах 

тися хрте , вчера спогребохтися , и 

совостаю днесь воскрсшу ти , самъ 

мя прослави спсе во цртвiи своемъ . 



таже , eктенiя . возгла с . Zкw блгiи 

и члколюбецъ бгъ eси , и тебэ славу 

возсылаемъ oцу и сну и стому дху . 

vпакой , гла , д . Предвариша uтро 

zже с мрiею , и wбрэтоша камень 

tваленъ t гроба , слышаху t англа , 

иже во свэтэ присносущнэм сущаго , 

с мертвыми не ищите zкw члка , 

но видите грwбныя пелeны , тецыте 

и миру проповэдите , zкw воста 

гдь , uмертвивыи смртiю смерть , 

zкw той eсть снъ бжiи , спасаяи 

родъ члческiи . Пэснь , д . iрмосъ . 

На бжiи стражи , бгоглаголивыи 

аввакумъ да станетъ с нами , и 

zвитъ свэтоносна англа , велегласно 



глюща , днесь спасенiе миру , zкw 

воскрсе хртосъ , zкw всесиленъ . 

Мужескiи uбw полъ zкw разверзыи 

двтвеную uтробу бысть хртосъ , 

zкw члкъ же , агнецъ наречеся . непо 

роченъ же , zкw не вкуси скверны , 

наша uбw пасха , zкw бгъ истиненъ 

и совершенъ zвися . Zкw eдино 

лэтенъ агнецъ , блгословеныи намъ 

вэнецъ хртосъ , волею за всэхъ зак 

ланъ бысть . пасха wчистителная , и 

абiе из гроба краснw , праведное намъ 

восiя слнце . Бгоoцъ uбw двдъ пред 

сэннымъ ковчегомъ скакаше играя . 

людiе же бжiи стiи , oбразъ сбытiя 

зряще , веселимся бжтенэ , zкw 



воскрсе хртосъ , zкw всесиленъ . 

таже , eктенiя . во згласъ . Zкw 

блгословися , и прославися , пре 

честное и великолэпое имя твое , 

oца и сна и стагw дха . Пэснь , e . 

iрмосъ . Uтренюемъ uтренюю 

глубоку , и вмэстw мvра пэснь 

принесемъ вл дцэ , и хрта uзримъ 

праведное слнце всэмъ жизнь 

восiяюща . Безчисленное твое мило 

сердiе , иже адовыми uзами съдер 

жими зряще , къ свэту идяху хрте 

веселыми ногами , пасху хваляще 

вэчную . Приступимъ свэтоноснiи , 

изходящу хрту изъ гроба , zкw 

жениху . и спразднуемъ праздно 



любезными чинми , пасху бжiю 

спасительную . таже , eктенiя . 

возгласъ . Zкw ты eси бгъ нашъ , 

бгъ миловати и спасати . и тебэ 

славу возсылаемъ , oцу и сну и 

стому дху . Пэснь , s . iрмосъ . 

Сниде в преиспwднiя страны земли , 

и сокруши верeи вэчныя , преиспwд 

нiя связаныя хрте , и тридневнw 

zкw t кита iwна , воскрсе t гроба . 

Сохранивъ цэла знамeнiя хрте , 

воскрсъ t гроба иже ключа двыя не 

вредивыи въ рожествэ своемъ , и 

tверзлъ eси намъ райскiя двeри . 

Спсе мой , живое , а не жертвенное 

заколенiе , zкw бгъ , самъ себе 



волею приведъ ко oцу . совоскрси же  

всеродна адама , воскрсъ t гроба . 

таже , eктенiя . во згласъ . Ты бо 

eси црь мирови , и спсъ дшамъ 

нашымъ , и тебэ славу возсылаем , 

oцу и сну и стому дху . таже , код , 

гла , и . Аще и во гробъ сниде 

безсмертне , но адову разрушилъ eси 

силу , и воскрсе zкw побэдитель 

хрте бже . женамъ мyроносица м 

радость провэщавъ , и своимъ 

аплwмъ миръ дарова , иже падшымъ 

подая воскрсенiе . икосъ . Иже прежде 

слнца слнцу зашедшу иногда во 

гробъ , предвариша ко uтру взыс 

кающе , zкw во дне мyронwсицы 



двы . и друга къ друзэй вопiяху , 

b другиня , прiидите вонями 

помажем тэло живоносное и погребе 

ное , плоть воскрсивша падшаго 

адама , лежаща во гробэ , идемъ и 

потщимся zкоже волсви , и пок 

лонимся и принесемъ мvро , zкw 

дары . не в пелeны , но в 

плащаницу wбвитому , и с плаче м 

возопiем , b влдко востани , иже 

падшымъ подаяи воскрсенiе . та ж , 

глемъ , воскрсенiе хртово , г ж . посем 

ст хра , Воскрсъ iсъ t гроба , г ж . 

Пэснь , з . iрмо . Oтроки t пещи 

избавивъ , бывъ uбw члкъ , 

стражетъ zкw смертенъ . и страстiю 



uмерщвеное , в нетлэнiя wблачитъ 

блголэпiе , eдинъ блгословенъ 

oцeмъ бгъ и препрославленъ . Жeны 

с мvромъ бгомудрыя , во слэдъ 

тебе течаху . eгоже zкw мртва со 

слезами искаху , поклонишася 

радующеся живому бгу , и пасху 

тайную , твоимъ хрте uченикwмъ 

блговэстиша . Zкw воистину сщен 

ная , и всепраздньственая сiя спаси 

тельная нощь , и свэтозарная 

свэтоноснаго днэ , востанiю сущи 

проповэдница , в ней же безлэтныи 

свэтъ , из гроба плотьски всэмъ 

восiя . Смерти празднуемъ uмерщ 

венiе , адово разрушенiе , иногw 



живота вэчнагw начало , и играюще 

поемъ виновнаго , eдинаго блго 

словена oцeмъ бга и препрославлена . 

таже , eктенiя . во згласъ . Zкw t 

тебе eсть источникъ блгихъ , и 

воспрiятiе безсмертныя жизни . и 

тебэ славу во зсылаемъ , oцу и сну и 

стому дху . Пэснь , и . iрмосъ . 

Сей uбw нареченныи стыи день , 

eдинъ субwтамъ , црь и гдь , 

праздникъ праздникwмъ , и торже 

ство eсть торжествwмъ . воньже 

блгословимъ хрта во вэки . 

Прiидите новагw винограда чада , 

бжтвенагw веселiя , в нарочитомъ 

дни воскрсенiя , цртвiя хртова 



прiwбщимся , поюще eго zкw бга 

во вэки . Возведи oкрестъ oчи твои 

сiwне , и виждь , се uбо прiидоша 

къ тебэ , zкw бгосвэтлая свэтила , 

t запада и сэвера и моря , и 

востока чада твоя , в тебэ 

блгословяще хрта во вэки . троич . 

Oче вседержителю , и слове и дше , 

треми соeдиняемо в составэхъ 

eстество , пресуществене и пре 

бжтвене , в тя крестихомся , и тя 

блгвимъ во вся вэки . та ж , 

eктенiя . во згла . Zкw  блгословися 

имя твое , и прославися цртво 

твое , oца и сна и стагw дха . 

Пэснь , f . iрмосъ . Свэтися 



свэтися , новыи ieрлиме , слава бо 

гдня на тебэ восiя . ликуй ннэ и 

веселися сiwне , ты же чтая 

красуйся бц де , w востанiи ржтва 

твоегw . Q бжтвеннагw , b 

любезнагw , b сладкагw ти гласа , 

съ нами uбо неложнw wбэщался 

eси быти , до скончанiя вэка хрте , 

eгоже вэрнiи державу и надежду 

имуще радуемся . Q пасха велика , и 

сщенная хрте . b мудросте слове 

бжiи и сило , подавай намъ истэе 

тебе причащатися ,  в невечернэмъ 

дни цртвiя твоегw . таже , 

eктенiя . возгла . Zкw тя хвалятъ 

вся силы нбныя , oца и сна и стаго 



дха , ннэ и прнw и во вэки вэкwм . 

свэтиленъ . по д , посэтилъ ны . 

Плотiю uснувъ zкw мертвъ , црь и 

гдь , тридневенъ воскрсе , и адама 

воздвигъ из тли , и uпразднивъ 

смерть . пасха нетлэнiя , миру 

спасенiе . трижды . посемъ , Хвалите 

гда съ небесъ . сiя же , три , pлма , 

глемъ во всю свэтлую недэлю . На 

хвалитэхъ , всяко дыханiе . 

поставимъ , стихwвъ , д . стихэры , 

воскрны , гла , а . сти х . Хвалите 

eго по премногому величествiю eгw . 

Поемъ твою хрте спсеную стрть , и 

славимъ твое воскрсенiе . стихъ . 

Хвалите eго во pалтыри и гуслэхъ . 



Распятiе претерпэвъ , и смерть 

uпразднивъ , и воскрсъ из мертвыхъ , 

uмири нашу жизнь гди , zкw 

eдинъ всесиленъ . стихъ . Хвалите 

eго въ струнахъ и oрганэх . Иже 

ада плэнивъ , и члка воскрсивъ , 

воскрнiемъ своимъ хрте , сподоби 

насъ чистымъ ср дцемъ , тебе пэти и 

славити . стих . Всяко дыханiе да 

хвалитъ гда . Бголэпное твое 

смотренiе славяще , вопiемъ ти хрте , 

рождеися t двы , и неразлученъ бэ 

t oца , пострада zкw члкъ , и 

волею претерпэ распятiе , воскрсе t 

гроба , zкw жених t чертога изшедъ , 

да спасеши всегw мира , гди слава 



тебэ . та ж , сокупльшеся oба лика . 

поютъ , ст хры , пасцэ . гла , e . 

стихъ . Да воскрнетъ бгъ , и 

разыдутся врази eгw . Пасха 

сщенная намъ днесь показася , пасха 

нова стая , пасха таинственная , 

пасха всечестная , пасха хрта 

избавителя . пасха непорочная . 

пасха великая , пасха вэрнымъ , 

пасха двeри райскiя намъ tверзающая , 

пасха всэхъ wсщающая вэрных . стих . 

Zкw исчезаетъ дымъ да исчезнутъ . 

Прiидите t видэнiя жeны блгw 

вэстницы , и сiwну рцыте , прiими 

t насъ радость блговэщенiя , 

воскрсенiя хртова . красуйся и ликуй , 



и радуися ieрлиме , цря хрта 

uзрэвъ из гроба , zкw жениха 

исходяща . стихъ . Такw да 

погибнутъ грэшницы t лица бжiя , 

а праведницы во звеселятся . Мyро 

нwсицы жены , sэлw ранw предсташа 

гробу живодавца , и wбретоша англа 

на камени сэдяща , и той провэща 

имъ , сице глаше , что ищете 

живаго с мертвыми ; что плачете 

нетлэннаго во тли ; шедше 

проповэдите uчнкwмъ eгw . стихъ . 

Сiи днь иже сотвори гдь , 

возрадуемся и возвеселимся вонь . 

Пасха красна , пасха гдня пасха , пасха 

всечтная намъ восiя , пасха , 



радостiю другъ друга прiимемъ . b 

пасха избавленiе скорби , ибо из 

гроба днесь zкw t чертога восiя 

хртосъ , жeны радости исполни гля , 

проповэдите аплwм . слава , и ннэ . 

гласъ , e . Воскрсенiя днь , 

просвэтимся торжество м , и другъ 

друга прiимемъ , и рцемъ братie , и 

ненавидящымъ насъ . простимъ вся 

воскрсенiемъ , и такw возопiемъ , 

хртосъ , воскрсе из мертвых , смертiю 

смрть поправъ , и сущымъ во 

гробэхъ животъ дарова . таже 

поемъ , хртосъ воскрсе , г ж . Посемъ 

по крылосwм , поемъ , хртосъ воскрсе 

многажды , дондеже совершится 



цэлованiе . По скончанiи же 

целованiя , чтется слово iwанна 

златоустагw t настоятеля , 

wбращьшася на западъ лицемъ . 

Павлwвы uста , хртwвы uста . 

хртwвы же uста , павлwвы uста . 

Uста златоустwвы , хртwвы и 

павлwвы uста . Иже во стыхъ oца 

нашегw iwанна златоустагw , 

архieпкпа константиня града . Слово 

на стую пасху uчително . И w eже 

wпоздэвшихъ к подвигу постному , 

блгослови oче . 

же аще кто бголюбивъ , и 

блговэренъ и блгочестивъ , 

да прiиметъ сегw добрагw и4 



бисера , и насладится ннэшнягw 

честнэйшагw торжества ; иже аще 

кто eсть блгоразуменъ t рабъ 

блгонравныхъ , да внидетъ радуяся 

въ радость гда своегw ; аще кто 

дэлалъ eсть постяся , да 

воспрiиметъ ннэ сребреникъ ; аще 

кто t первагw часа дэлалъ eсть , да 

прiиметъ днесь праведныи долгъ ; аще 

кто по третiемъ часэ прiиде , 

блгодаря да празднуетъ ; аще кто по 

шестомъ часэ достиже , ничтоже 

да uсомнится , ибо ничимже tще 

тэвается ; аще ли кто и девятагw 

часа uлишися , да приступитъ без  

сомнэнiя , ничтоже бояся ; аще 



кто и во eдинонадесятыи часъ прiиде , 

да не uстрашится срамляяся 

замедлэнiемъ . члколюбивъ бо eсть 

вл дка , прiемлетъ послэдняго , 

zкоже и перваго . uтэшаетъ , иже 

въ eдинонадесятыи часъ пришедшаго , 

zкоже дэлавшаго t первагw часа ; и 

послэдняго милуетъ , и перваго 

uтэшаетъ . и oному даетъ , и 

сему дарствуетъ . и дэланiе 

почитаетъ , и предложенiе хвалитъ , 

и спэхъ uмедлившагw любитъ ; 

Тэмже uбо внидите вси , в радость 

гда своегw , и первiи и вторiи и 

послэднiи , мзду прiимите . богатiи 

и uбозiи и нищiи , другъ со другомъ 



ликуйте . во здeржницы и лэнивiи 

день почтите . постившiися и не 

постившiися , возвеселитеся днесь . 

трапеза црковная готова исполнь , 

насладитеся вси . телецъ uпитанныи 

предлежитъ . никтоже изыди алченъ , 

вси насладитеся пира црковнагw , вси 

воспрiимите богатьство блгости . да 

никтоже рыдай нищеты , zви бо ся 

oбщее цртво . никтоже да 

wслабэетъ , никтоже да плачется 

согрэшенiи , tпущенiе бо купнw и 

wставленiе t гроба восiя . никтоже 

да uбоится смерти , свободи бо насъ 

спсова смрть . uгаси бо eя , иже t 

нея держимыи . uмучи ада сшедыи 



во адъ . горе бысть eму вкусившу 

плоть eгw . и се предваривъ iсаiа 

возопи , адъ , рече wгорчися , срэтъ 

тя долэ . wгорчися , ибо поруганъ 

бысть . прiятъ тэло и бгу 

приразися . прiятъ землю , и срэте 

нбо . прiятъ eже видяше , и впаде 

во eже не вэдяше ; гдэ ти смерте 

жало ; гдэ ти аде побэда ; воста 

хртосъ , и низложися адъ . воста 

хртосъ , и падоша бэсове . воскрсе 

хртосъ , и радуются англи . воскрсе 

хртосъ , и жизнь живетъ во всемъ 

мирэ . воскрсе хртосъ , и мертвецъ 

ни eдинъ во гробэ . хртосъ бо воста 

t мертвыхъ , начатокъ uмершымъ 



бысть . тому слава и держава , во 

вэки вэкwмъ , аминь . скончавшу 

же настоятелю , таковое чтенiе . 

Рекутъ eму вси братiя , равнымъ 

гласомъ . Мнwга лэтъ ти вл дко . 

таже . Вси сущiи въ цркви глаголютъ . 

тропарь , гласъ , и . T uстъ 

твоихъ , zкоже свэтолучная заря 

восiявши , бгоданная ти блгодать , 

вселенную просвэти . не сребролюбно 

мирови сокровище положи , но 

высоту намъ смиреномудрiя показа , 

и своими словесы наказуя , oче 

iwанне златоусте , моли слова хрта 

бга , спастися дшамъ нашымъ . 

посемъ , Дiаконъ глетъ eктенiю , 



помилуй насъ бже . Reрей , во згласъ . 

таже , Исполнимъ заутреннiя 

млтвы нашя . И по возгласэ , сыи 

блгословенъ . И мы , uтверди бже 

вэру хртiянскую . таже , Дiаконъ , 

речетъ , премудрость . Мы же поемъ , 

хртосъ воскрсе , г ж . Посемъ игуменъ 

творитъ , tпустъ , держаи кртъ . 

Вмэстw , слава тебэ бже нашъ 

uпованiе наше . поетъ , Хртосъ 

воскрсе из мертвыхъ , смртiю на 

смерть наступи . И мы поемъ , И 

грwбнымъ животъ дарова . и абiе 

игуменъ глетъ . Истинныи бгъ нашъ , 

млтвами пречтыя eгw мтре , силою 

чтнагw и животворящагw крта , 



стыхъ славныхъ и всехвальныхъ аплъ , 

и всэхъ стыхъ помилуетъ и спасетъ 

насъ , zкw блгiи члколюбецъ . таже , 

Игуменъ кртъ возвышая глаголетъ , 

хртосъ воскрсе . трижды . Мы же 

tвэщаемъ , Воистину воскрсе . триж . 

и поемъ , а ж . И намъ дарова животъ 

вэчныи , поклоняемся eгw 

тридневному воскрсенiю . таже , а й 

часъ . Хртосъ воскрсе , г ж . пэнiемъ . 

посе м , глемъ , гж . Воскрсенiе хртово 

видэвше . Предвариша uтро . аж . 

Аще и во гробъ сниде , аж .  Во гробэ 

с плотiю . аж . слва . Zкw живоносецъ . 

и ны н . Вышнягw wсщенно . таже , 

Правой крылосъ , гди помилуй , м . 



слава , и ны н . Чтнэйшую херуви м . 

ieрей , стих . За млтвъ стыхъ oцъ 

нашихъ . и tпустъ , а му , часу . 

сице . ieрей , глетъ . Слава тебэ 

бже нашъ , uпованiе наше , слава 

тебэ . и мы . слава , и ннэ . гди 

помилуй , в ж . гди блгослови . или 

вмэстw , слава , и ннэ . хртосъ 

воскрсе , г ж . ieрей гле т . Воскрсыи из 

мертвыхъ , хртосъ истинныи бгъ 

нашъ , млтвами пречтыя eгw мтре , 

силою чтнагw и животворящагw 

крта , и стыхъ славныхъ и 

всехвалныхъ аплъ , и всэхъ стыхъ . 

и прочая . таже , прощенiе . 

пред литургiею , поемъ , часы пасцэ , 

сице . ieрей глетъ . Блгословенъ бгъ 

нашъ . и мы , поемъ . Хртосъ 

воскрсе , г ж . посемъ , глемъ . 

Воскрсенiе хртово видэвше , 

поклонимся стому гдE iсE , eдиному 

безгрэшному . крту твоему 

поклоняемся хрте , и стое воскрсенiе 

твое поемъ и славимъ . ты бо eси 

бгъ нашъ , развэ  бо тебе иногw не 

знаемъ , имя твое нарицаемъ . 

прiидите вси вэрнiи поклонимся 



стому хртову воскрсенiю , се бо 

прiиде крта ради радость всему миру , 

всегда блгословимъ гда , поемъ 

воскрсенiе eгw , распятiе бо претерпэ , 

и смртiю смерть разруши . трижды . 

та ж , и сiе , гли , а ж . Предвариша 

uтро , zже с мрiею , и wбрэтоша  

камень tваленъ , слышаху t англа , 

иже во свэтэ прносущнэмъ сущаго , 

съ мертвыми не ищите zкw члка . 

видите грwбныя пелeны , тецыте и 

миру проповэдите , zкw воста гдь 

uмертвивъ смрть , zкw той eсть 

снъ бжiи , спасаяи родъ человэческiи . 

кондакъ , а ж . Аще и во гробъ сниде 

безсмертне , но адову разрушивъ 



силу , и воскрсе zкw побэдитель 

хрте бже , женамъ мyроносицамъ 

радость провэща , и своимъ аплwмъ 

миръ дарова , иже падшымъ подая 

воскрсенiе . а ж . Во гробэ плотьски  , 

во адэ же съ дшею zкw бгъ , в раи 

же с разбойникомъ , и на пртолэ 

бэяше хрте со oцемъ и дхомъ , 

вся исполняя неwписанныи . слва . 

Zкw живоносецъ , zкw рая sэлw 

краснэйши воистину , и всякогw 

чертога црьска , zвися свэтлэйши 

хрте гробъ твой , источникъ нашему 

воскрсенiю . бгоро д . Вышнягw 

wсщенно бжiе вселенiе радуися , 

тобою бо дадеся радость , бцде 



вопiющымъ ти , блгословена ты в 

женахъ пренепорочная влдчце . Вся же 

сiя стихи глемъ , по крылосwмъ 

премэняя , по чину ихъ , eдинъ по 

eдиному . таже , Правой крылосъ . 

Гди помилуй , м . слва , и ннэ . 

честнэйшу херувимъ . именем гднимъ 

блгви oче . ieрей . Сти х , За млтв 

стых oцъ нашихъ . сице поемъ . За 

г й часъ , и за s й , и за f й часъ . 

На литургiи , Антифоны пасцэ . 

Прок , гласъ , и . Сей днь иже сотвори 

гдь возрадуемся и возвеселимся вонь .  

стихъ . Исповэдайтеся гдви , zкw 

блгъ , zкw в вэкъ млть eгw . 

Аплъ в дэянiи х , за ч , а . Аллилуiя . 



гла , д . Ты воскрсъ uщедриши 

сiwна . стих . Гдь съ нбсе на землю 

призрэ . ev галiе , t iwанна , за ч , а . 

и поряду бжтвеная литургiя злато 

устагw . Аще ли нэсть литургiи . 

По f м , часэ , за блгослови дше 

моя . пое м . Хртосъ воскрсе , гж . 

Воскрнiе хртово , а ж . посе м . 

Предвариша uтро . слава , код . Аще и 

во гробъ . и нын . Единородныи снъ . 

посе м . Блженна , t канона , пэснь , 

г , и s . аплъ , и ev галiе zкоже 

выше uказася , на литургiи . таж . 

Помяни насъ гди , и ликъ нбныи . 

посе м . Вэрую во eдинаго бга . таже . 

Wслаби wстави . и по oче нашъ . 



кондакъ . Аще и во гробъ сниде . 

Гди помилуй , м . таже . Единъ 

стъ , eдинъ гдь iсъ хртосъ , в славу 

бгу oцу , аминь . и посе м . За буди 

имя гдне , Хртосъ воскрсе , гж . таже , 

pаломъ , лг . Блгвлю гда на всяко 

время . конец . Не лишатся t 

всякагw блга . таж . За достойнw 

поемъ , Свэтися свэтися . И 

поклон земныи . посе м . Дiаконъ 

глетъ . премудрость . мы же поемъ . 

Хртосъ воскрсе , г ж . посемъ ieрей 

глаголетъ , tпустъ , держа кртъ , 

Вмэстw . Слава тебэ бже uпованiе 

наше . пое т . Хртосъ воскрсе из 

мертвых , смертiю смерть поправъ . 



Мы же допэваемъ . И сущымъ во 

гробэхъ животъ дарова . и абiе ieрей 

глетъ . Истинныи бгъ нашъ . и 

прочее , zкоже на uтрени . та ж , 

Reрей кртъ во звышая , глетъ . 

Хртосъ воскрсе , г ж . мы же tвэща 

емъ . Воистину воскрсе . г ж . таж , 

поемъ . И намъ дарова животъ 

вэчныи , поклоняемся eгw 

тридневному воскресенiю . Посемъ , 

хртосъ  воскрсе , г ж . 

и многолэтiе . 

*      * 

* 
 


